
ТЛУМАЧАЛЬНАЯ ЗАПІСКА 
“Інфармацыйна-метадычнае забеспячэнне сацыякультурнай 

дзейнасці” – вучэбны курс для студэнтаў 3 курса спецыялізацыі 

“менеджмент сацыяльна-культурнай сферы” факультэта культуралогіі і 

сацыяльна-культурнай дзейнасці Беларускага дзяржаўнага універсітэта 

культуры і мастацтваў. Агульны аб’ѐм курса складае: 16 гадзін лекцыйных 

заняткаў, 12 – семінарскіх, 10 – лабараторных.  

 Інфармацыйна-метадычнае забеспячэнне з’яўляецца адным з 

найважнейшых кампанентаў дзейнасці ўстаноў культуры і народнай 

творчасці. У Рэспубліцы Беларусь сістэма інфармацыйна-метадычнага 

забеспячэння прадстаўлена наступнай структурай: Беларускі дзяржаўны 

інстытут праблем культуры, абласныя метадычныя цэнтры народнай 

творчасці і культасветработы, раѐнныя арганізацыйна-метадычныя цэнтры 

ці раѐнныя дамы і цэнтры культуры.  

У адпаведнасці з  Праграмай па адраджэнні і развіцці сяла, якая 

ажыццяўляецца беларускім Урадам, неабходнай задачай з’яўляецца 

забеспячэнне раѐнных метадычных структур высокакваліфікаванымі 

спецыялістамі. Падрыхтоўка такіх спецыялістаў будзе спрыяць 

удасканальванню якаснага ўзроўню інфармацыйна-аналітычнай і 

арганізацыйна-метадычнай дзейнасці метадычных служб абласцей і раѐнаў 

краіны.     

На працягу апошніх гадоў адбываўся працэс удасканалення зместу, 

структуры і форм дзейнасці метадычных цэнтраў усіх узроўняў, былі  

вызначаны прыярытэтныя кірункі дзейнасці, назапашаны пэўны вопыт 

работы. Асноўным зместам курса з’яўляецца знаѐмства з напрамкамі 

дзейнасці метадычных цэнтраў розных узроўняў, сучаснымі методыкамі 

арганізацыі сацыяльна-культурнай дзейнасці, тэхналогіямі засваення і 

распаўсюджання перадавой практыкі сацыяльна-культурнай дзейнасці і г.д. 

Мэтай курса з’яўляецца фарміраванне ў студэнтаў ведаў і навыкаў у 

сферы інфармацыйна-метадычнага забеспячэння сацыяльна-культурнай 

дзейнасці. 

Задачы курса:  

- азнаѐміцца з сутнасцю і зместам інфармацыйна-метадычнага 

забеспячэння ў сацыяльна-культурнай сферы;  

- разгледзець сістэму інфармацыйна-метадычнага забеспячэння 

сацыяльна-культурнай дзейнасці ў Рэспубліцы Беларусь; 

- авалодаць інструментарыем інфармацыйна-метадычнай 

дзейнасці 

 

У адпаведнасці з мэтай і задачамі курса студэнт павінен: ведаць змест 

і структуру інфармацыйна-метадычнага забеспячэння; умець мадэліраваць, 

апрабіраваць і ўкараняць методыкі, якія адпавядаюць запатрабаванням 

сучаснага грамадства, аказваць практычную дапамогу ўстановам культуры 

розных тыпаў у працэсе засваення метадаў работы з разнастайнымі 

катэгорыямі насельніцтва; валодаць навыкамі аналізу і ўкаранення 

перадавога вопыта, стварэння метадычных матэрыялаў. 

 Праграма курса складаецца з лекцыйных, семінарскіх, лабараторных 

заняткаў. Завяршаецца курс залікам.  

ТЭМАТЫЧНЫ ПЛАН ДЛЯ СТУДЭНТАЎ СТАЦЫЯНАРА 
 

№ 
п/п 

Н а з в а  т э м ы     
Лекцыi 

   Сем. 
заняткі  

Лаб. 
заняткі 

  Сутнасць інфармацыйна-
метадычнага забеспячэння ў 
сацыяльна-культурнай сферы 

   

1.1 Тэарэтычныя асновы інфармацыйна-
метадычнага забеспячэння СКД  

2   

1.2 Асноўныя напрамкі і функцыі 
інфармацыйна-метадычнага 
забеспячэння  сацыяльна-культурнай 
дзейнасці  

2 2  

1.3 Метадалогія і методыка СКД: 
прадмет, мэты і задачы курса 

 2  

1.4 Формы, метады і сродкі сацыяльна-
культурнай дзейнасці 

2 2  

 Інфармацыйна-метадычнае 
забеспячэнне сацыяльна-культурнай 
дзейнасці ў Рэспубліцы Беларусь 

   

2.1 
 
 

Сістэма навукова-метадычнага 
забеспячэння дзейнасці ўстаноў 
культуры ў Рэспубліцы Беларусь  

2 
 

 2 

2.2 Інстытут Беларускай культуры – 
галоўны навукова-метадычны цэнтр 
у Рэспубліцы Беларусь 

   

2.3 Дзейнасць абласных і раѐнных 
метадычных цэнтраў 

2 2 2 

2.4 Сістэма павышэння кваліфікацыі і 
дадатковая адукацыя работнікаў 
сацыякультурнай сферы  

2 2  

 Інструментарый інфармацыйна-
метадычнай дзейнасці 

   

3.1 Метадычныя веды і метадычныя 
матэрыялы як прадукт метадычнай 
дзейнасці 

  2 

3.2 Віды метадычных матэрыялаў, іх 
структура і змест    

2   

3.3 Тэхналогіі распрацоўкі метадычных 
матэрыялаў 

  2 

3.3 Тэхналогія засваення і 
распаўсюджання перадавога вопыту 

2 2 2 

сацыяльна-культурнай дзейнасці 
 Усяго: 38 16 12 10 

 
ТЭМАТЫЧНЫ ПЛАН ДЛЯ СТУДЭНТАЎ ЗАВОЧНАГА 

АДДЗЯЛЕННЯ 
 

№ 
п/п 

Н а з в а  т э м ы     
Лекцыi 

   Сем. 
заняткі  

Лаб. 
заняткі 

1 Тэарэтычныя асновы інфармацыйна-
метадычнага забеспячэння 

2  2 

2 Сістэма навукова-метадычнага 
забеспячэння дзейнасці ўстаноў 
культуры ў Рэспубліцы Беларусь 

 2 2 

3 Тэхналогія засваення і 
распаўсюджання перадавой практыкі 
сацыяльна-культурнай дзейнасці 

2 2 2 

 Усяго: 12 4 4 6 
 

 
ЗМЕСТ ДЫСЦЫПЛІНЫ  
Л е к ц ы й н ы я    з а н я т к і  

Тэма 1. Тэарэтычныя асновы інфармацыйна-метадычнага забеспячэння 
сацыяльна-культурнай дзейнасці 

Аб’ект і суб’ект інфармацыйна-метадычнага забеспячэння сацыяльна-
культурнай дзейнасці. Метад як асноўны спосаб пазнання сацыяльна-
культурнай дзейнасці. Агульная характарыстыка метадаў збору пярвічнай 
інфармацыі: назіранне, апытанне, эксперымент, аналіз дакументаў, 
тэсціраванне і г.д. Метад як сукупнасць прыѐмаў практычнага засваення 
рэчаіснасці. Метад сацыякультурнай дзейнасці як механізм рэалізацыі тэорыі 
ў практычную дзейнасць устаноў культуры. Метадычная дзейнасць: мэты, 
задачы, змест, сродкі, метады і формы. 

 
Тэма 2. Асноўныя напрамкі і функцыі інфармацыйна-метадычнага 

забеспячэння  сацыяльна-культурнай дзейнасці 
 Мэты і задачы інфармацыйна-метадычнага забеспячэння сацыяльна-
культурнай дзейнасці. Асноўныя кірункі метадычнага забеспячэння як матыў 
рэалізацыі функцый. 
 Пазнавальная функцыя, рэалізаваная праз напрамкі метадычнага 
забеспячэння: аналіз інфармацыі, вывучэнне патрэбнасцей у методыцы, 
ацэнка вопыту работы. Канструктыўная: распрацоўка рэкамендацый, 

РЕ
ПО
ЗИ
ТО
РИ
Й БГ

УК
И



 7 

мадэліраванне методык, інфармацыйна-метадычная дзейнасць, 
арганізацыйна-педагагічнае суправаджэнне працэсаў укаранення 
інавацыйных методык. 
 

Тэма 3. Формы, метады і сродкі сацыяльна-культурнай дзейнасці 
Паняцце аб формах сацыяльна-культурнай дзейнасцi i iх тыпалогiя.  

Класiфiкацыя форм: па суб’екту арганiзацыi выхаваўчай работы ў сферы 
вольнага часу; па колькасных паказчыках аўдыторыi; па сацыяльна-
дэмаграфiчных характарыстыках; па асноўных кiрунках сацыяльна-
культурнай дзейнасцi; па арганiзацыйных асаблiвасцях і інш.  

Паняцце аб метадах сацыяльна-культурнай дзейнасцi i iх 
характарыстыка. Метады ўключэння ў сацыяльна-культурную дзейнасць. 
Метады фармiравання грамадскай свядомасці. Метад стымулявання 
сацыяльна-культурнай актыўнасцi. Метады сацыялагiчных даследванняў у 
сацыяльна-культурнай сферы. 

Вядучыя сродкi сацыяльна-культурнай дзейнасцi. Выхаваўчы патэнцыял 
жывога слова, мастацтва, нагляднасцi i iншых сродкаў. Роля i месца друку, 
радыѐвяшчання i тэлебачання, кампутарных тэхналогій у сацыяльна-
культурнай  дзейнасцi. Узаемасувязь i ўзаемадапаўненне сродкаў, форм i 
метадаў сацыяльна-культурнай дзейнасцi. 

 
Тэма 4. Сістэма навукова-метадычнага забеспячэння дзейнасці ўстаноў 

культуры ў Рэспубліцы Беларусь 
Структура сістэмы навукова-метадычнага забеспячэння дзейнасці 

ўстаноў культуры ў краіне: Інстытут беларускай культуры, абласныя 
метадычныя цэнтры народнай творчасці і культасветработы, раѐнныя 
арганізацыйна-метадычныя цэнтры ці раѐнныя дамы і цэнтры культуры.  

Сучасная інфраструктура сацыякультурнай сферы ў рэгіѐнах: сельскія 
дамы культуры, цэнтры вольнага часу, цэнтры фальклору, дамы рамѐстваў, 
дамы сацыяльна-культурных паслуг, школы традыцыйнай культуры,  школы 
народнай творчасці, цэнтры нацыянальных культур і г.д. 

 Метадычныя цэнтры як каардынатары культурнага развіцця рэгіѐнаў: 
дзейнасць метадычных цэнтраў па распрацоўцы і рэалізацыі рэгіянальных 
культурных праграм, па аднаўленню і захаванню традыцыйнай культуры, 
метадычным забеспячэнні развіцця аматарскай мастацкай і тэхнічнай 
творчасці.  

 Тэма 5. Дзейнасць абласных і раѐнных метадычных цэнтраў 
Цэнтры народнай творчасці i культасветработы як асноўныя 

структуры ў сістэме навукова-метадычнага забеспячэння. Дзейнасць 
Брэсцкага абласнога грамадска-культурнага цэнтра; Віцебскага i 
Магілѐўскага абласных навукова-метадычных цэнтраў народнай творчасці 
i культасветработы; Гомельскага, Гродзенскага i Miнскага абласных 
цэнтраў народнай творчасці. 

Раѐнный метадычны цэнтр народнай творчасці як каардынатар 
сацыяльна-культурнага жыцця рэгіѐну. Функцыі РНМЦ: арганізацыйна-
метадычная, пошукава-аналітычная, вопытна-эксперыментальная, 
выдавецкая. Асноўныя кірункі дзейнасці РНМЦ. 

 
Тэма 6. Сістэма павышэння кваліфікацыі і дадатковая адукацыя 

работнікаў сацыякультурнай сферы 
Інфармацыйнае забеспячэнне навукова-метадычнай дзейнасці ў сферы 

культуры. Агульныя патрабаванні да сістэмы падвышэння кваліфікацыі: 
бесперапыннасць, якая забяспечвае сталы рост прафесійнага майстэрства, 
рознабаковасць, дыферэнцыраванасць. Завочнае навучанне працаўнікоў 
культуры. Навукова-практычныя канферэнцыі. Асаблівасці навучальнага 
працэсу ў сістэме падвышэння кваліфікацыі. Асноўныя прынцыпы галіновай 
сістэмы інфармацыі - цэнтралізацыі выданняў інфармацыйных матэрыялаў, 
прамая сувязь, выкарыстанне фондаў, стварэнне адзінага галіновага 
даведкава-інфармацыйнага фонду, сістэматызацыя. 
 

Тэма 7. Віды метадычных матэрыялаў, іх структура і змест 
Метадычныя матэрыялы як адзін з каналаў перадачы і распаўсюджання 

перадавой практыкі сацыяльна-культурнай дзейнасці. Метадычныя 
рэкамендацыі, інфармацыйныя матэрыялы, метадычныя дапаможнікі, 
інструктыўныя лісты, наглядныя матэрыялы і інш. Структура і змест 
метадычных матэрыялаў. Патрабаванні да метадычных матэрыялаў. 
 

Тэма 8. Тэхналогія засваення і распаўсюджання перадавога вопыту 
сацыяльна-культурнай дзейнасці 

Сутнасць паняцця “вопыт сацыяльна-культурнай дзейнасці”. Асноўныя 
этапы вывучэння перадавога вопыту. Метады вывучэння і распаўсюджання 
перадавога вопыту. Формы абагульнення перадавога вопыту. Патрабаванні 
да кваліфіцыраванага апісання перадавога вопыту.   

С е м і н а р с к і я   з а н я т к і 

Тэма 1. Асноўныя напрамкі і функцыі інфармацыйна-метадычнага 
забеспячэння  сацыяльна-культурнай дзейнасці 

1. Мэты і задачы інфармацыйна-метадычнага забеспячэння сацыяльна-
культурнай дзейнасці.  
2. Сутнасць метадычнага забеспячэння і яго адрозненне ад “метадычнага 
кіраўніцтва”. 
3. Навуковыя асновы метадычнага забеспячэння сацыяльна-культурнай 
дзейнасці. 
4. Асноўныя функцыі метадычнай дзейнасці. 
 

Тэма 2. Метадалогія і методыка сацыяльна-культурнай дзейнасці: 
прадмет,  мэты і задачы курса 

1. Сацыяльна-культурная дзейнасць як самастойны фундаментальны 
навуковы і адукацыйны кірунак у беларускай інфармацыйнай прасторы. 
2. Вывучэнне і асэнсаванне гістарычнага вопыту, тэарэтычных асноў і 
тэхналогіі сацыяльна-культурнай дзейнасці як самастойнай галіны навуковых 
ведаў.  
3. Прадмет метадычнага забеспячэння, яго характарыстыка.  
4. Творчы падыход і інавацыйныя ідэі як характэрныя рысы сучаснага 
метадычнага забеспячэння.  

 
Тэма 3. Формы, метады і сродкі сацыяльна-культурнай дзейнасці 

1. Асноўныя формы сацыяльна-культурнай дзейнасці. 
2. Асноўныя групы метадаў сацыяльна-культурнай дзейнасці. 
3. Сродкі сацыяльна-культурнай дзейнасці. 
4. Узаемадапаўненне сродкаў, форм i метадаў сацыяльна-культурнай 
дзейнасцi. 

 
Тэма 4. Дзейнасць абласных і раѐнных метадычных цэнтраў 

1. Асноўныя кірункі дзейнасці абласных навукова-метадычных цэнтраў: 
рэгіянальны аспект. 
2. Раѐнны метадычны цэнтр як каардынатар культурнага жыцця рэгіѐну. 
3. Сучасны стан інфармацыйна-метадычнага забеспячэння сельскіх клубных 
устаноў. 
4. Дзейнасць Інстытута Беларускай культуры як галоўнага навукова-
метадычнага цэнтра ў Рэспубліцы Беларусь. 

Тэма 5. Сістэма павышэння кваліфікацыі і дадатковая адукацыя 
работнікаў сацыякультурнай сферы 

1. Сістэма павышэння кваліфікацыі работнікаў культуры і мастацтва ў 
Рэспубліцы Беларусь. 
2. Структура ўстаноў павышэння кваліфікацыі і дадатковай адукацыі.  
3. Месца і роля навукова-метадычных цэнтраў у сістэме павышэння 
кваліфікацыі спецыялістаў сацыяльна-культурнай сферы і народнай 
творчасці.  
4. Формы павышэння кваліфікацыі работнікаў культуры ў метадычных 
цэнтрах розных узроўняў. 
   

Тэма 6. Тэхналогія засваення і распаўсюджання перадавога вопыту 
сацыяльна-культурнай дзейнасці 

1. Асноўныя крытэрыі ацэнкі перадавога вопыту (навізна, высокая 
рэзультатыўнасць, прагназуемасць вынікаў, перспектыўнасць).  
2. Этапы работы з перадавым вопытам: збор, назапашванне, аналіз, 
апрацоўка інфармацыі. 
3. Прыѐмы практычнага выкарыстання перадавога вопыту. 
4 Крыніцы перадавога вопыту сацыяльна-культурнай дзейнасці. 
  

Л а б а р а т о р н ы я   з а н я т к і 

Тэма 1. Сістэма навукова-метадычнага забеспячэння дзейнасці ўстаноў 
культуры ў Рэспубліцы Беларусь 

Наведванне метадычнага кабінета адной з ўстаноў культуры г.Мінска 
(Палаца культуры і спорту чыгуначнікаў, Дома культуры ветэранаў, 
Нацыянальнага цэнтра мастацкай творчасці дзяцей і моладзі і г.д.). 
Азнаямленне з кірункамі дзейнасці, структурай, функцыямі метадычнага 
кабінета. Сумеснае з супрацоўнікамі абмеркаванне праблем сучаснага стану 
інфармацыйна-метадычнага забеспячэння галіны, выяўленне яго спецыфікі.   
 

Тэма 2. Дзейнасць абласных і раѐнных метадычных цэнтраў 
 Сустрэча з супрацоўнікамі метадычных цэнтраў абласнога і раѐннага 
ўзроўняў. Азнаямленне з тыпамі, функцыямі, кірункамі дзейнасці, пытаннямі 
кадравага забеспячэння метадычных цэнтраў Рэспублікі Беларусь.  

Правядзенне вучэбнай гульні “Наш метадычны цэнтр”. Студэнтам 
прапануецца змадэліраваць працу метадычнага цэнтра: вызначыць асноўныя 
задачы і функцыі метадычнага цэнтра, распрацаваць яго структуру, 
вылучыць і абгрунтаваць прыярытэтныя кірункі дзейнасці. 

Студэнты атрымліваюць заданне азнаѐміцца з Палажэннем аб 
абласным метадычным цэнтры, Палажэннем аб раѐнным метадычным 
цэнтры. 
 

Тэма 3. Метадычныя веды і метадычныя матэрыялы як прадукт 
метадычнай дзейнасці 

 Аналіз прадуктаў метадычнай дзейнасці. Азнаямленне студэнтаў з 
асноўнымі відамі метадычных матэрыялаў (метадычны дапаможнік, 
метадычная рэкамендацыя, сцэнарый, аудыѐвідэаматэрыялы, апісанне 
перадавога вопыту і г.д.). Дэманстрацыя метадычных матэрыялаў па 
інавацыйных відах дзейнасці: новых тыпах устаноў культуры (цэнтры і дамы 
фальклору, дамы рамѐстваў, клубы-майстэрні); новых формах павышэння 
кваліфікацыі і перападрыхтоўкі кадраў культуры, кіраўнікоў мастацкіх 
аматарскіх калектываў. Прагляд відэаматэрыяла, прысвечанага дзейнасці 
цэнтра рамѐстваў. 
 

Тэма 4. Тэхналогіі распрацоўкі метадычных матэрыялаў 
Азнаямленне студэнтаў з патрабаваннямі да метадычных матэрыялаў. 

Правядзенне кожным студэнтам індывідуальнага аналізу канкрэтнага 
метадычнага матэрыяла на прадмет адпаведнасці прад’яўляемым 
патрабаванням. 

Азнаямленне студэнтаў з этапамі распрацоўкі метадычных матэрыялаў: 
выбар віда метадычнай распрацоўкі (па жаданні студэнта); сістэматызацыя, 
кампаноўка, афармленне матэрыяла. 

Кожнаму студэнту прапаноўваецца стварыць метадычную 
рэкамендацыю для адной з устаноў культуры і прадставіць прэзентацыю 
гэтай рэкамендацыі. Кожнае выступленне заканчваецца калектыўным 
абмеркаваннем.  

 
Тэма 5. Тэхналогія засваення і распаўсюджання перадавога вопыту 

сацыяльна-культурнай дзейнасці 
 Азнаямленне студэнтаў з асноўнымі крытэрыямі ацэнкі перадавога 
вопыту (навізна, высокая рэзультатыўнасць, прагназуемасць вынікаў, 
перспектыўнасць). Этапы работы з перадавым вопытам: збор, назапашванне, 
аналіз, апрацоўка інфармацыі. Аналіз метадычных матэрыялаў аб перадавым 
вопыце. Прагляд відэасправаздач аб перадавым вопыце. 

Распрацоўка студэнтамі метадычных матэрыялаў аб перадавым вопыце 
з выкарыстаннем канкрэтнага практычнага матэрыяла.  

